
Shri Dashavatara Stotram

ಶ್ರೀದಶಾವತಾರಸ್ತೋತ್ರಂ

ಯೋ ನಾಮ ಪೂರ್ವಮವತೀರ್ಥ ರರಕ್ಷ ವಿಶ್ವಂ
ಫೇನಾವಗಾಢಚಲದೂರ್ಮಿಭರೇಽಮ್ಬುರಾಶೌ .

ಕೇನಾಹಮಸ್ಮಿ ಪರವಾನರವಿಂದನೇತ್ರಂ
ಮೀನಾಕೃತಿಂ ಮಧುನಿಷೂದನಮಂತರೇಣ .. 1..

ಲೋಕಂ ಬಿಭರ್ತಿ ಶಕಲಂ ಕಮಠೋ ಭವನ್ಯೋ
ನಾಕಂ ಪರೇಣ ಪರಮೇ ಗಗನೇ ವಿದೀಪ್ತಃ .
ಸಾಕಂ ರಮಾದಿಮಹಿಷೀಗತವಂಧನಿತ್ಯೈಃ
ಶೋಕಂ ಸ ಮೇ ಹರತು ಸಂಸೃತಿಜಂ ಮುಕುಂದಃ .. 2..
ಉರ್ವೀತಲೋದ್ಧರಣಕೃತ್ಯಪಟಿಷ್ಠಭಾವಾ
ದರ್ವೀಕರಾಶನರಥಸ್ಯ ಧನಾಂಜನಾಭಾ .

ಗುರ್ವೀ ತೃತೀಯಜನಿರದ್ಭುತಕೋಲರೂಪಾ
ಕುರ್ವೀತ ನಃ ಕುಶಲಮಿಂದುಸಮಾನದಂಷ್ಟ್ರಾ .. 3..
ಕಾಯಾಧವೇ ಪರಮಯಾ ಕೃಪಯಾ ಪ್ರಕೋಪೋ
ಮಾಯಾ ಮಯೇ ಕನಕನಾಮನಿ ದಾನವೇಂದ್ರೇ .
ಸಾಯಾಹ್ನಕಾಲ ಉದಿತಃ ಸರಸೀರುಹಾಕ್ಷಃ
ಪಾಯಾನ್ನೃಸಿಂಹತನುರಚ್ಯುತ ಏಷ ಭಕ್ತಾನ್ .. 4..

ಗರ್ವಾಕರೇಣ ಬಲಿನಾಪಹೃತಾಂ ತ್ರಿಲೋಕೀಂ
ಖಾರ್ವಾಕೃತಿಸ್ತಮಪಹೃತ್ಯ ತು ವಂಚಯಿತ್ವಾ .
ಸ್ವರ್ವಾಸವೈರಿಗುರುಣಾ ಪ್ರಭವೇಽಮರಾಣಾಂ
ದುರ್ವಾರಮಸ್ತು ಭವಿಕಾಯ ದದದ್ಧರಿರ್ವಃ .. 5..
ಯೋ ಭಾರ್ಗವಃ ಸ್ವಪಿತೃಸಂಹರಣೋತ್ಥಕೋಪಃ
ಶೋಭಾಸ್ಪದದ್ವಿಶತಪಂಚಶಕಬಾಹು ಪಂಕ್ತಿಂ .

ಸ್ವಾಭಾವಿಕಾರ್ಘ್ಯಪರಶುರ್ನೃಪಮರ್ಜುನಾಖ್ಯಂ .

ಧೀಭಾದಿಸದ್ಗುಣನಿಧಿರ್ಹತವಾನ್ ಸ ಪಾತು .. 6..
ಭೂಮಾವಭೂತ್ ಸುರಗಣೈರ್ದಿನರಾಜವಂಶೇ
ಯೋಽಮಾನನಂತಗುಣರಾಶಿಭಿರರ್ಥ್ಯಮಾನಃ .

ಶ್ರೀದಶಾವತಾರಸ್ತೋತ್ರಂ

ಧೀಮಾನ್ ಹಿ ಗಾಧಿಜಮಖಾವನಕೃತ್ ಸಮೂಢ-

ಹೇಮಾಭಮೈಥಿಲಸುತಃ ಸ ರಘೂದ್ವಹೋಽವ್ಯಾತ್ .. 7..

ಜಿತ್ವಾಭಿಯಾತಮಪಿಯೋ ಹೃತರಾಜಲೋಕಂ
ಗತ್ವಾ ಮುನಿಂ ಭೃಗುಸುತಂ ನಗರೀಮಯೋಧ್ಯಾಂ .

ಭುಕ್ತ್ವಾ ವಿದೇಹಸುತಯಾ ವಿವಿಧಾಂಶ್ಚ ಭೋಗನ್
ಸತ್ತ್ವಾಶ್ರಯೋ ಜನಮನಾಂಸಿ ಗುಣೈರ್ಮಮಂಥ .. 8..

ಪುತ್ರಾರ್ಜವಾಸಹಿತಮಧ್ಯಮಮಾತೃವಾಕ್ಯಾತ್
ವೃತ್ರಾರಿಮುಖ್ಯದಿವಿಷದ್ಗಣಸೇವ್ಯಮಾನಃ .
ಛತ್ರಾವೃತಾನನನೃಪತ್ವದಶಾಂ ವಿಧೂಯ
ಪಿತ್ರಾಟವೀಮಭಿಯಯಾವಪಿಯೋ ನಿಯುಕ್ತಃ .. 9..
ಹತ್ವಾ ವಿರಾಧಮೃಷಿಪರ್ಣಕುಟೀಃ ಕ್ರಮೇಣ
ಗತ್ವಾ ಫಲಾನಿ ವಿವಿಧಾನಿ ಚ ತತ್ರ ತತ್ರ .
ಭುಕ್ತ್ವಾ ಘಟೋದ್ಭವಕೃತಾನುಮತಿಸ್ತತೋ ಯಃ
ಕೃತ್ವಾ ಚ ಪಶ್ಚವಟಿಕಾಮವಸನಿವಾಸಂ .. 10..

ವಾಲಪ್ರಿಯೈಶ್ಚ ಚಮರೈರ್ಹರಿಣೈಸ್ತರಕ್ಷು-
ಕೋಲೈಃ ಪ್ರಚಾರವತಿ ವಾನರವಾರಣಾಢ್ಯೇ .
ಸಾಲದ್ರುತಾಲಸುತಮಾಲತರುಪ್ರಕಾಂಡ-

ನೀಲಪ್ರಭಾಜುಷಿ ಸಮಾವಸದಾಶ್ರಮೇಯಃ .. 11..
ಕಾಮಾವಲಿಪ್ತಹೃದಯಾ ಕಮನೀಯಗಾತ್ರಾ
ರಾಮಾ ಭವೇಯಮಿತಿ ನಿಶ್ಚಿತಧೀಃ ಕನಿಷ್ಠಾ .
ವಾಮಾಲಿಕಾ ನಿಶಿಚರಾಧಿಪತೇರ್ನವಾಬ್ದ-
ಧಾಮಾನಮಾಪ ಕಿಲಯಂ ಅಹಮೈಥಿಲೀಕ (??) .. 12..

ಯೇನಾನುಜಾಥ ವಿಕೃತಾ ದಶಕಂಧರಸ್ಯ
ಹೀನಾ ಗುಣೇನ ವದನಾವಯವೇಷು ಲೂನಾ .

ಶ್ಯೇನಾಮಿಷತ್ವಮಗಮನ್ನಿಹತಾಃ ಖರಾದ್ಯಾಃ
ಕೋ ನಾಮ ತಾದೃಗನಘೇಷು ಸುಖೀ ಕೃತಾಗಾಃ .. 13..
ಯಸ್ತಾಟಕೇಯ (ಯೋ ಹಾಟಕೇಯ)ಹರಿಣಗ್ರಹಣೇ ಧೃತಾಶಾ-
ವಿಸ್ತಾರಮೈಥಿಲಸುತಾಪರಿಚೋದಿತೋಽಗಾತ್ .

ಅಸ್ತಾರಿರಾಯತತರುಪ್ರಕರಂ ವನಾಂತಂ
ಶಸ್ತಾಸಿಬಾಣಕವಚೋತ್ತಮಚಾಪಯುಕ್ತಃ .. 14..
ವಾತಾವಧೂತಕದಲೀಮಿವ ವೇಪಮಾನಾಂ .

ಸ್ಫೀತಾಮುರೋಜಯುಗಲೇದ್ಧಯದೀಯಪತ್ನೀಂ

ಸೀತಾಂ ಜಹಾರ ದಶಕಂಧರನಾಮಧೇಯಃ .. 15..
ಯುಕ್ತೋಽಥ ಗೃಧ್ರನೃಪತಿರ್ಗುರುಣಾ ಬಲೇನ
ಶಕ್ತೋಽಪಿ ಸಂಯತಿ ನಿಶಾಚರನಾಥಬಾಣೈಃ .
ಕೃತ್ತೋ ನಿಹತ್ಯ ರಥವಾಜಿಕುಲಂ ತದೀಯಂ
ಮುಕ್ತೋಽಭವತ್ಪರಮಯಾ ಕೃಪಯಾ ಚಯಸ್ಯ .. 16..
ಸಂಪಾತಿಪೂರ್ವಜವಪುರ್ವಿಧಿನೈವ ದಗ್ಧ್ವಾ
ಶಂಪಾವಿಯುಕ್ತಜಲದಪ್ರತಿಮೋ ವನೇ ಯಃ .
ಕುಂ ಪಾವನೀಂ ಚರಣಸಂಚರಣೈರ್ವಿತ (ನ್ವನ್)

ಪಂಪಾತಟೇ ಶಬರಿಕಾಶ್ರಮಮಾಸಸಾದ .. 17..

ತತ್ರಾರ್ಚಿತೋ ವಿಧಿವದೇವ ತಯಾ ಸಮೀರ-
ಪುತ್ರಾನ್ವಿತಃ ಸ್ವಪದದಸ್ತನಯಸ್ಯ ಭಾನೋಃ .
ವಿತ್ರಾಸಿತಸ್ಯ ಸುರಲೋಕಪತೇಃ ಸುತೇನ
ಮಿತ್ರಾಯತೇ ಸ್ಮ ಕಿಲಯಃ ಸಹುತಾಶಸಾಕ್ಷಿಃ .. 18..
ಸಾಲದ್ರಸಪ್ತಕಮಹೋ ವಿನಿಹತ್ಯ ಸೌಮ್ಯ-
ಶೀಲಃ ಪ್ರಧೂತತರದುಂದುಭಿಯಾತುಕಾಯಃ .
ಖೇಲತ್ಪ್ರಮತ್ತಗಜಸಿಂಹಗತಿರ್ನಿನಾಯ
ಕಾಲಕ್ಷಯಂ ಪ್ರಬಲವಾಲಿನಮಾಹವೇಯಃ .. 19..
ರಾಜ್ಯೇಽಭಿಷಿಚ್ಯ ಸುಹೃದಂ ಕಪಿಭೂಮಿಪಾಲಂ
ಪೂಜ್ಯೇಽಥ ವರ್ಷಸಮಯಂ ಗಮಯಾಂಬಭೂವ .

ಪ್ರಾಜ್ಯೇ ಚ ಮಾಲ್ಯವತಿಯೋಗಿಗಣೈರ್ಮೃಗಾಣಾಂ
ರಾಜ್ಯೇ ಭಮುಖ್ಯವತಿ ಸಂತತಕಂದರೇ ಯಃ .. 20..
ವಿದ್ಯೋತಮಾನಮಚಿರಪ್ರಭಯಾಭ್ರವೃಂದಂ
ಪ್ರದ್ಯೋತನಾಂಶುಪಟಲಸ್ಯ ತಿರೋಧಿಹೇತುಃ .
ಸದ್ಯೋ ಮನೋವಿಕೃತಿಮಾವಹತಿ ಸ್ಮ ದಾರೈಃ
ನದ್ಯೋಽಪಿ ವಾರಿನಿಧಿಮಾ ರಹಿತಸ್ಯ ಯಸ್ಯ .. 21..
ಕೇಕಾರವಾಶ್ಚ ಶಿಖಿನಾಂ ಗಿರಿನಿರ್ಝರಾಂಭ-

ಸ್ಸೇಕಾಮಲಾಯತಶಿಲಾತಲನೃತ್ತಭಾಜಾಂ .

ಮೂಕಾಸಿತೇತರಪತತ್ತವಿವಾಸನಾರ್ಥಾಃ
ಶೋಕಾಗ್ನಿದೀಪನಕರಾಃ ಸ್ಮ ಭವಂತಿಯಸ್ಯ .. 22..
ಕಾಲೇ ಪಯೋಧರಕದಂಬವತಿ ತ್ರಿಯಾಮಾ-
ನೀಲೇ ತಿರೋಹಿತತುಷಾರಘೃಣಿಪ್ರಚಾರೇ .
ಶೈಲೇ ಮನೋಜನಿರುಜಾ ವಸತೋ ಜಜೃಂಭೇ

ವೇಲೇವಯಸ್ಯ ಹೃದಯೇ ಜಲಧೇರ್ಹಿಮಾಂಶೋಃ .. 23..
ತಾಪೇನ ಮೈಥಿಲಸುತಾವಿರಹೋದ್ಭವೇನ
ಸ್ವಾಪೇತಿ (ಽಪಿ)ಯೇನ ಸಹಜಃ ಪ್ರಹಿತೋ ಯು (ಽಮಿ) ತೇನ .

ಕೋಪೇನ ವಾನರಪತೇರ್ನಗರೀಂ ಸಗಂಧಾಂ
ಧೂಪೇನ ಸಾಗರುಪಟೀರಭವೇನ ಭೇಜೇ .. 24..
ಧೀರಾಭಿಯಾತರಜನೀಚರಭೀತಿಕಾರಿ-
ವೀರಾಯಿತಸ್ಯ ವರಚಾಪಗುಣಾರವೇಣ .

ವಾರಾಕರಧ್ವನಿಜಿತಾವರಜಸ್ಯ ಯಸ್ಯ
ತಾರಾಪತಿರ್ಭೃಶಮಭೂದುಪಜಾತಕಂಪಃ .. 25..
ಆಗಾದಧೀರಮನಸಾ ಪ್ರಹಿತಾ ಧವೇನ
ವೇಗಾದಕೋಪಜನನಾದನುಜಸ್ಯ ಯಸ್ಯ .
ಸಾ ಗಾಢವಿಹ್ವಲದೃಶಾ ಸವಿಧಂ ಮದೇನ
ನಾಗಾಭಿರಾಮಗಮನಾ ಕಪಿರಾಜಪತ್ನೀ .. 26..
ನಾನಾಕೃತೀಃ ಕಪಿಮುಖಾಃ ಸ್ವವಚೋನಿಯಾಮ್ಯಾಃ
ಸೇನಾ ಅಶೇಷಗಿರಿಕಾನನನಿತ್ಯವಾಸಾಃ .
ಆನಾಯಯತ್ ಪ್ರಶಮಯನ್ನತಿವೇಲಕೋಪಂ
ದೀನಾವನೇ ಕಪಿಪತಿರ್ನಿರತಸ್ಯ ಯಸ್ಯ .. 27..
ಪಾಶಾಯುಧಾಹಿರಿಪುಕಾಲಧನಾಧಿಪಾನಾ-
ಮಾಶಾಸು ವಾನರವರಾನಹಿನೋತ್ ಕಪೀಂದ್ರಃ .
ಸಾಶಾಭರಸ್ಯ ಪೃಥಿವೀದುಹಿತರ್ಯಶೇಷ-

ದೇಶಾವಲೋಕನಪಟೂನ್ ಪ್ರಮುದೇ ಚಯಸ್ಯ .. 28..
ಕಾಂತಾರಭೂಮಿಷು ವಿಚಿತ್ಯ ಸುತೋಽಞ್ಜನಾಯಾಃ
ಶಾಂತಾಕೃತಿಃ ಸಹ ಚ ವಾಲಿಸುತೇನಯಸ್ಯ .
ಕಾಂತಾಮಚಿಂತ್ಯಮಹಿಮಾಮುಪಲಭ್ಯದುಃಖ-

ಧ್ವಾಂತಾಭಿಭೂತಹೃದವಾಪ ಸಮುದ್ರತೀರಂ .. 29..

ವಾರಾಕರಾವೃತಮಹೀಧ್ರಗತಾನ್ಯದೀಯ-

ದಾರಾನವೇತ್ಯ ಹನುಮಾನಥ ಗೃಧ್ರವಾಚಾ .

ವೀರಾಯಿತೇನ ತುಲಯಾ ರಹಿತೋ ಬಭೂವ
ಧೀರಾಗ್ರಣೀಸ್ತದವಲೋಕನಜಾತವಾಂಛಃ .. 30..
ಶೈಲೇ ಯದಂಗುಲಿವಿಭೂಷಣಭೃನ್ಮಹೇಂದ್ರೇ
ಶೈಲೇಯಗಂಧಭರಿತೇಽಭಿಲಲಾಷ ತಿಷ್ಠನ್ .

ಶೈಲೇಶತುಲ್ಯವಿಭವೇ ತರಣಂ ಪಯೋಧೇಃ

ಶೈಲೇಶಸನ್ನಿಭತನುರ್ಮರುತಃ ಕುಮಾರಃ .. 31..
ಸ್ಥಿತ್ವಾ ಸಮೀರತನಯಃ ಪೃಥಿವೀಧರೇಽಸ್ಮಿನ್
ನತ್ವಾ ಸಲಕ್ಷ್ಮಣಕಪಿಪ್ರವರಾಯಯಸ್ಮೈ (ಕಪೀಶಮಹೀಸುತಂ ಯಂ) .
ಕೃತ್ವಾ ಪಯೋಧಿತರಣೇಽಭಿಹರಿ ಪ್ರತಿಜ್ಞಾಂ
ಹಿತ್ವಾ ಜವೇನ ತಮಸೌ ಗಿರಿಮುತ್ಪಪಾತ .. 32..

ಮೀನಾದಿಸತ್ತ್ವನಿಬಿಡೋದಧಿಜೃಂಭಮಾಣಂ
ಮೈನಾಕಮಶ್ರಮತಯಾ ಸಮತೀತ್ಯ ದೂತಃ .
ವೀನಾಮಧೀಶಮಪಿಯಸ್ಯ ಜಯಂಜವೇನ
ನಾನಾಮಹೀಧ್ರಗಣಮಾಶು ತಮುತ್ತತಾರ .. 33..

ಸಂತಾಡನೇನ ರಜನೀಚರನಾಥಪುರ್ಯಾಃ
ಸಂತಾಪಮುಗ್ರಮುಪಪಾದ್ಯ ಸುತೋಽಞ್ಜನಾಯಾಃ .
ಹಂತಾಸ್ಯ ವೇಶ್ಮನಿ ದಿಚಿತ್ಯ ಯದೀಯಪತ್ನೀಂ
ದಂತಾಲಿನಿರ್ಜಿತವಿಧುಂ ತದದರ್ಶನಾರ್ತಃ .. 34..
ಹೃದ್ಯೇ ನಿಶಾಚರಕುಲಾಧಿಪತೇರಪಾಸ್ತಾ-
ವದ್ಯೇ ತ್ವಶೋಕವಿಪಿನೇ ಮಹಿಷೀಯದೀಯಾ .

ಯದ್ಯೇನ ಭಂಗಮುಪಯಾಸ್ಯತಿ ತೇನ ನುನ್ನಾ-
ವಿದ್ಯೇನ ವಾಯುಜನುಷಾ ದದೃಶೇ ಸ್ವಭಾಗ್ಯಾತ್ .. 35..

ಭರ್ತಾರಮೇವ ಸತತಂ ಹೃದಿ ಚಿಂತಯಂತೀ
ಹರ್ತಾರಮುಗ್ರಖರಮುಖ್ಯನಿಶಾಚರಾಣಾಂ .

ಕರ್ತಾರಮಾರ್ಯಮುನಿಮುಖ್ಯಕುಲಾಭಿವೃದ್ಧೇಃ
ಸ್ಮರ್ತಾರಮಪ್ಯನುಕಲಂ ನಿಜವಿಗ್ರಹಸ್ಯ .. 36..
ಪ್ರಜ್ಞಾಧನೇನ ಹರಿಣಾ ಮರುದುದ್ಭವೇನ
ವಿಜ್ಞಾಪಿತಾ ದಶರಥೋದಯಮುಖ್ಯವೃತ್ತಂ .

ಅಜ್ಞಾನಸಂಚಯಹರೇಣಯದೀಯಪತ್ನೀ
ವಿಜ್ಞಾನಿವರ್ಗಮಹಿತೇನ ಪಟುತ್ವಭಾಜಾ .. 37..

ವಾತಾತ್ಮಜಸ್ಯ ವಚನೇನ ಸುಧಾಸಮೇನ
ಜಾತಾ ಸವಿಶ್ವಸನಹೃತ್ ಕಮಲಾ ಹಿಯಸ್ಯ .
ಸೀತಾ ಪ್ರವೃತ್ತಿಮುಪಲಭ್ಯ ಚ ಸಪ್ರಕಾರಾಂ
ಯಾತಾ ಪ್ರಮೋದಮತುಲಂ ಪ್ರಮದೋತ್ತಮಾಭೂತ್ .. 38..

ಮೋದಾವಹಂ ಜನಕಭೂಮಿಪತೇಃ ಸುತಾಯೈ
ಖೇದಾಪಹಂ ಚ ಮಣಿಶೋಭಿಯದಂಗುಲೀಯಂ .

ಪ್ರಾದಾದಮೇಯಮಹಿಮಾ ಮರುದಾತ್ಮಜೋಽಸ್ಯೈ

ಪಾದಾರವಿಂದಯುಗಲಂ ಪ್ರಣನಾಮಯಸ್ಯಾಃ .. 39..
ತೇನಾತಿಶಾಯಿಮುದಮಾವಹತಾ ಪುಮರ್ಥ-
ದಾನಾನುರಾಗಿಣಿಯದೀಯಕರೇ ಸ್ಥಿತೇನ .

ಲೀನಾಖಿಲಾಸುಖಚಯಾಮಿಥಿಲೇಶಪುತ್ರೀ
ಯೇನಾಭವದ್ಗುಣವತಾ ಸಹಿತವ ಹೃಷ್ಟಾ .. 40..
ಕೃತ್ವಾ ಬಲಪ್ರಕಟನಂಯದಿಮಾಂ ನಯೇತ್ತಂ
ಹೃತ್ವಾ ನಿಶಾಚರಪತಿಂ ಸದೃಶಂ ತದಸ್ಯ .
ಉಕ್ತ್ವಾ ಮರುಜ್ಜಮಹಿನೋದಿತಿಯಂ ಪ್ರಕೃತ್ಯ
ನತ್ವಾ ಪದಾಬ್ಜಯುಗಲಂ ಶಿರಸಾ ಚಯಸ್ಯ .. 41..
ಭೂಷಾ ನಿಶಾಚರಮಹೀಶಪುರಸ್ಯ ರಮ್ಯ-
ವೇಷಾಭಿರಸ್ಯ ನಿಬಿಡಾ ಸತತಂ ಪ್ರಿಯಾಭಿಃ .
ಶೇಷಾವನೀಜನಿನಿವಾಸತರೂರ್ಯದೀಯ-

ಶೇಷಾದಶೋಕವನಿಕಾಪ ಹರೇರ್ವಿಭಂಗಂ .. 42..

ತ್ರಸ್ತಾ ವನಸ್ಥಿತನಿಶಾಚರನಾಥದಾಸ್ಯಃ
ಶಸ್ತಾತ್ಮವಿಕ್ರಮಮಮುಂ ಕಿಲಯಸ್ಯ ದೂತಂ .

ಮಸ್ತಾರ್ಪಿತಾಂಜಲಯಊಚುರಮುಷ್ಯ ಶೀಘ್ರ-
ಮಸ್ತಾಲಯಾ ಅವನಿಜಾವನಜಾಗರೂಕಾಃ .. 43..
ಕೋಪೇನಯಾತುನೃಪತಿರ್ಹಿಯದೀಯದೂತಂ
ಭೂಪೇಡಿತಾಂಘ್ರಿರಹಿನೋತ್ ಸ್ವಭಟಾನನೇಕಾನ್ .

ಕಾಪೇಯಚಂಚಲಮಿಹಾನಯತೇತಿ ರಮ್ಯ-
ಧೂಪೇ ಜನಾಶ್ರಯವರೇ ಮಹಿತೇ ನಿಷಣ್ಣಃ .. 44..
ಏತೇನ ಕಿಂಕರವರಾ ನಿಹತಾ ಯದೀಯ-

ದೂತೇನ ತೋರಣಗತೇನ ಚಮೂಮಹೀಶಾಃ .
ವಾತೇನ ಪಂಚ ಜವತೋಽಪಿ ಚ ಮಂತ್ರಿಪುತ್ರಾಃ
ಜಾತೇನಯಾತುನೃಪತೇಃ ಸಹಸಾಕ್ಷನಾಮ್ನಾ .. 45..
ಶಕ್ರಾರಿಣಾ ಕಮಲಜಾಸ್ತ್ರವರೇಣ ಬದ್ಧೋ
ವಿಕ್ರಾಂತಿಮಾನ್ನಿಶಿಚರೇಶಗೃಹಂ ಯದೀಯಃ .
ಆಕ್ರಾಮದೇತದವಲೋಕನವಾಂಛಯಾಯಂ
ವಕ್ರಾಶರಾರಚಿತಲೀಲಮನೇಕಕಕ್ಷ್ಯಂ .. 46..

ತತ್ರಾವನೀಶ್ವರಮಶೇಷನಿಶಾಚರಾಣಾಂ
ವೃತ್ರಾರಿಮುಖ್ಯದಿವಿಷದ್ಗಣಭೀತಿಹೇತುಂ .

ಅತ್ರಾಸಮದ್ಭುತಶಿರೋಭುಜಮಾಸ ದೃಷ್ಟ್ವಾ

ಪುತ್ರಾದಿಜುಷ್ಟಮಪಿ ವಿಸ್ಮಿತಹೃದ್ಯದೀಯಃ .. 47..
ಗರ್ವಾಕರಂ ವಿಧಿವರೋರ್ಜಿತಮಿದ್ಧದೀಪ್ತಿಂ
ಶರ್ವಾಚಲೋದ್ಧರಣಸಂಭವಗ್ರ್ಯಕೀರ್ತಿಂ .

ಸರ್ವಾಮರದ್ವಿಷಮನೇಕನರೇಂದ್ರಯಜ್ಞ-

ನಿರ್ವಾಪಣೈಕನಿರತಂ ಪರದಾರಸಕ್ತಂ .. 48..

ಸ್ವರ್ವಾರಿಸುಂದರಿಕರೈರಭಿವೀಜ್ಯಮಾನಂ
ಪರ್ವಾಖರಾಂಶುಘೃಣಿಜಿತ್ವರಚಾಮರಾಲ್ಯಾ .
ನಿರ್ವಾಹಕಂ ನಿಖಿಲನೈರೄತಸಂತತೀನಾಂ
ದುರ್ವಾರ (ಸಂಪ)ದುದಧಿಂ ಸುರಹಂ ಸಮೇಘಂ .. 49..

ಯಸ್ಯಾಭಿಯಾತುಪತಿ ದೂತವರೋ ನಿಷಣ್ಣಃ
ಸ್ವಸ್ಯಾಗಮಸ್ಯ ಪರಿಬೋಧ್ಯ ನಿದಾನಮತ್ರ .
ಅಸ್ಯಾನುಕೂಲಮಭಿಧಾಯ ಚ ದುಷ್ಟವೃತ್ತೇಃ
ತಸ್ಯಾ (ಶರಸ್ಯ)ವಿಷಯೋಽಪ್ಯಪಗೋರಣಸ್ಯ .. 50..
ಅಸ್ಯಾನುಜಃ ಪರಯೋ ನು ವಿಭೀಷಣೋಽಪಿ
ಯಸ್ಯಾನುಚಾರಿಣಮಿಮಂ ನ ವಧಾರ್ಹಮಾಹ .

ತಸ್ಯಾಭವದ್ಧಿತಮದೋ ವಚನಂ (ತದಾನೀಂ)
(ರೀತಿರ್ಹಿ)ದೂತ ಇತಿ ಶಾಸ್ತ್ರಗಿರಾಮವಧ್ಯಃ .. 51..
ದೂತಸ್ಯ ಯಸ್ಯ ವಸನಾವೃತವಾಲವಹ್ನಿ-
ರ್ನೀತಸ್ಯ ಕರ್ಷಣಮಿತಸ್ತತ ಆಶರೈಸ್ತೈಃ .
ಖ್ಯಾತಸ್ಯ ರಾಕ್ಷರಾಪುರೀಮಪಿ ನಿರ್ದದಾಹ
ಶೀತತ್ವಮಾಪ ಮಿಥಿಲೇಶಸುತಾಪ್ರಸಾದಾತ್ .. 52..

ಭೂಯೋಽಪಿ ಮೈಥಿಲಸುತಾಂ ವಿನಮನ್ಮಹೀಧ್ರ-
ಕಾಯೋ ಜಲಾಕರಮಮೇಯಕಮುತ್ತತಾರ .

ಪ್ರಾಯೋಪವೇಶ (ಗತ)ವಾನರತುಷ್ಟಿಕಾರೀ
ವಾಯೋರಯಂ ಪ್ರಿಯಸುತೋಽನುಚರೋ ಯದೀಯಃ .. 53..
ಅಧ್ಯಾಸಿತಂ ದೃಢಬಲೈಃ ಕಪಿಭಿರ್ಮರಂದ-

ವೃದ್ಧ್ಯಾಸ್ಪದಂ ಯದನುಚಾರ್ಯನುಮತ್ಯುಪೇತೈಃ .
ಯಾವತ್ಸ್ವತೃಪ್ತಿ ಮಕರಂದವನಂ ಪ್ರಭಗ್ನಂ
ವಧ್ಯಾ ಭವಂತಿ ಹಿಯತಸ್ತ್ವಿತರೇ ಪ್ರವಿಷ್ಟಾಃ .. 54..
ಪುತ್ರೋಽನುಜೇನ ಮರುತಃ ಸಹಿತಸ್ಯ ಯಸ್ಯ
ಶತ್ರೋರಶೋಕಗಹನೇ ಸಹ ರಾಕ್ಷಸೀಭಿಃ .
ತತ್ರೋ (ಪವಾಸನಿರತಾ)ಮವದತ್ ಸ್ವದೃಷ್ಟಾಂ

ಮಿತ್ರೋಸ್ತ್ರಚಾರವಿಧುರೇ ಮಧುರದ್ರುಮಾಢಯೇ .. 55..
ಶ್ರುತ್ವಾ ವಚೋ ಹನುಮತೋಽನವಧಿಪ್ರಮೋದಃ
ಕೃತ್ವಾತಮಾತ್ಮತನುಸಂಗತಿಧನ್ಯಮೇನಂ .

ಗತ್ವಾಥ ಸಾಗರತಟಂ ಸಹ ವಾನರೇಂದ್ರೈಃ
ಉಕ್ತ್ವಾಪ್ರಮೇಯ ಇತಿ ತಂ ವ್ಯಥಿತೋ ಭೃಶಂ ಯಃ .. 56..
ಯದ್ಭಾಮಿನೀಪರಿಸಮರ್ಪಣಯುಕ್ತಿಜಾಲಂ
ಸದ್ಭಾವವಾನ್ ಪ್ರತಿವದನ್ ಸ ವಿಭೀಷಣೋಽರ್ಥ್ಯಂ .

ಉದ್ಭಾನುಭೂಷರುಚಿರಂ ರಜನೀಚರೇಶಂ
ತದ್ಭಾವುಕೇತರವಚೋವಿಮನಾ ಬಭೂವ .. 57..

ದಾರಾನ್ ವಿಹಾಯ ಧನಮಿತ್ರಸುತಾಂಶ್ಚ ಲಂಕಾಂ
ಧೀರಾಗ್ರಣೀರ (ಘವಿಮೋಚ)ನಮಾಶ್ರಿತಾನಾಂ .

ಕಾರಾಗೃಹಾತ್ ಸನಿಗಲಾದಿವ ಮುಕ್ತ ಏಷ
ವಾರಾಕರೋತ್ತರತಟೇ ಶರಣಂ ಗತೋಽಸ್ಮಿ .. 58..
ಅಂಗೀಕೃತಿಂ ಪ್ರತಿ ಕಪೀನ್ ಸ ವಿಶಂಕಮಾನಾಂ-
ಸ್ತುಂಗೀಭವದ್ಯದರು (ಣಾಂಬುಜ)ಪಾದಭಕ್ತೀನ್ .

ಭೃಂಗೀತನುಂ ಯಮಿತಿಯತ್ಪದಪದ್ಮಯುಗ್ಮ-
ಸಂಗೀ ನಿವೇದಯತಮಾಮುಪಯಾತಮೂಚೇ (?) .. 59..
ನಾನಾವಿಧಾಃ ಕಥಯತಃ ಕಪಿರಾಜಮುಖ್ಯಾನ್
ಸೇನಾಪತೀನ್ ನಿಶಿಚರಾ (ಭಯವರ್ಜ)ನೋಕ್ತೀಃ .
ಯೇನಾಭಯಂ ವಿದಧತಾ ವಿದಿತಸ್ವಶಕ್ತೀನ
ದೀನಾವನೈಕನಿರತೇನ ತದಾ ಹ್ಯದಾಯಿ .. 60..

ವಾರಾಕರಂ ಶರಣಮಾಶ್ರಿತವಾನ್ ಪ್ರಮತ್ತೇ
ಘೋರಾನ್ ಶರಾನಪಿ ಧನುಃ ಪ್ರಗೃ (ಪರಿಗೃಹ್ಯ ಪಾಣೌ) .
ಧಾರಾಧರಪ್ರತಿಮ ಏಷ ವವರ್ಷ ತಸ್ಮಿನ್
ನೀರಾಜಿತೋ ಮಣಿಗಣೈರಮುನಾ ಪ್ರದಿಷ್ಟೈಃ .. 61..
ಚಾಪೇಽರ್ಪಿತಸ್ಯ ಕಿಲಯಸ್ಯ ವಿಧೇಃ ಶರಸ್ಯ
ಕೋಪೇನ ಕಂಪಿತತನುರ್ಜಡರಾಶಿರೇಷಃ .
ತಾಪೇನ ಚ ಸ್ವತಟವಾಸವತಃ ಶರವ್ಯಂ
ಪಾಪೇಷ್ವಪಶ್ಚಿಮತರಾನಸುರಾನಕಾರ್ಷೀತ್ .. 62..

ಸೇತುಂ ಕಪೀಶ್ವರಹೃತೈರ್ಗಿರಿಭಿಃ ಸಮುದ್ರೇ
ಹೇತುಂ ವಿ (ದೇಹತನಯಾ)ವದನೋತ್ಸವಸ್ಯ .
ಪಾತುಂ ಜನಾನಘವತೋಽಪಿ ಚಯೋ ಬಬಂಧ

ಯಾತುಂ ನಿಶಾಚರಮಹೀಶ್ವರರಾಜಧಾನೀಂ .. 63..

ಲೀಲಾಪರೈರ್ನಿಶಿಚರಾಧಿಪರಾಜಧಾನೀ-
ಸಾಲಾವಲೋಕನಕುತೂಹಲಿಭಿಃ ಕಪೀಂದ್ರೈಃ .
ಕೋಲಾಹಲಂ ಚ ವಿದಧದ್ಭಿರಮಾಕರೋತ್ ಸು-
ವೇಲಾಧಿರೋಹಣಮುದಾರಯಶೋಧನೋ ಯಃ .. 64..
ತುಂಗಂ ನಿಶಾಚರವರೋಽಪ್ಯಧಿರುಹ್ಯ ಸೌಧ-

ಶೃಂಗಂ ವ್ಯಲೋಕಯದಸೌ ಕಪಿವರ್ಯಸೇನಾಃ .
ರಂಗಂ ಶ್ರಿಯಃ ಪಲಭುಜಾಂ ಕಪಿರಾಟ್ ಕಿರೀಟ-

ಭಂಗಂ ಚಕಾರ ಕಿಲ ತಸ್ಯ ಯದಂಘ್ರಿಭಕ್ತ್ಯಾ .. 65..
ಸೇನಾ ಸರಾ (ಕ್ಷಸಮಹೀಭೃ)ದಿಯಂ ಕಪೀನಾಂ
ಯೇನಾತ್ತಚಾಪಶರಪಾಣಿತಲೇನ ಗುಪ್ತಾ .
ನಾನಾನಿಶಾಚರವೃತಾಂ ನಗರೀಂ ದಶಾಸ್ಯ-
ಸೇನಾಂ ಸಮಾವೃಣುತ ದೇವಗಣೈರಧೃಷ್ಯಾ .. 66..
ರುದ್ಧೇ ನಿಶಾಚರಪುರೇ ಕ್ವಚನ ಪ್ರದೇಶೇ
ದಗ್ಧೇ ಯದೀಯಪೃತನಾಭಿರಥಾನ್ಯತೋಽಪಿ .

ಮುಗ್ಧೇ ಪಲಾಶನಜನೇ ಕ್ವಚಿದಪ್ಯಭೀಕ್ಷ್ಣಂ
ಕ್ರುದ್ಧೇ ಚ ಪಂಕ್ತಿವದನೇ ಪರಪೀಡನೇನ .. 67..

ಯುದ್ಧಾಯ ರಾತ್ರಿಚರಬಾನರಧೂರ್ವಹಾಃ ಸಂ.-
ನದ್ಧಾ ಬಭೂವುರಥ ಶಸ್ತ್ರಮಹೀಧ್ರಹಸ್ತಾಃ .
ಜಗ್ಧಾಶ್ಚ ಕೇಚಿದಪರೇ ತ್ವಿಹ ಬಾಣವಹ್ನಿ-
ದಗ್ಧಾಃ ಪರಸ್ಪರಮತೀವ ಜಯೋದ್ಯತಾಸ್ತೇ .. 68..
ಸಂತ್ರಾಸಯನ್ ಹರಿಕುಲಂ ಭುಜಗಾಸ್ತ್ರಜಾಲೈಃ
ಸುತ್ರಾಮಜಿದ್ಯದನುಜಯಮಪಿ ಪ್ರಪೀಡ್ಯ .
ಪಿತ್ರಾ ಪ್ರಹೃಷ್ಟಮನಸಾ ಬಹುಮಾನಪೂರ್ವಂ
ಕುತ್ರಾರಿರಿತ್ಯಭಿಹಿತೇ ನಿಹತಂ ಶಾಶಂಸ .. 69..

ಪಾತೇನ ವೇಗತ ಉದಂಚಿತಚಂಡಪಕ್ಷ-
ಪಾತೇನ ಪಕ್ಷಿಕುಲಭೂಮಿಭೃತಾ ವ್ಯಭೇದಿ .

ಮಾ ತೇ ಭಯಂ ತ್ವಿತಿ ತದಾ ವದತಾ ಸ ವೈರಿ-
ಘಾತೇನಯತ್ತನುಗತೋ ಭುಜಗಾಸ್ತ್ರಬಂಧಃ .. 70..
ತಾಮ್ರಾನನೇನ ಮರುತಃ ಕಪಿನಾ ಸುತೇನ
ಸಾಮ್ರಾದಿಪಾದಪಕರೇಣ ವಿಧಾಯ ಜನ್ಯಂ .

ಧೂಮ್ರಾಕ್ಷ ಆಶರ ಉಪೇತ್ಯ ಯದಂಘ್ರಿದಾಸ್ಯ-

ಸಾಮ್ರಾಜ್ಯತುಷ್ಟಹೃದಯೇನ ವಿನಾಶಮಾಪತ್ .. 71..

ಪಿತ್ರಾ ಸಮೇನ ಬಲತಃ ಕನಕೋಂಗದೇನ
ವಿತ್ರಾಸಿತಾರಿನಿವಹೇನ ಸಹಾಂಗದೇನ .

ತತ್ರಾಸ ಯುದ್ಧಮವಲೋಕಯತಾಂ ಸುಭೀಮಂ
ತತ್ರಾಪ ನಾಶಮರಿಜಯ್ಯಪಿ ವಜ್ರದಂಷ್ಟ್ರಃ .. 72..
ನೀಲೇನ ಸೈನ್ಯಪತಿರಾಶರಭೂಭೃತಃ ಸ-

ಸಾಲೇನ ತಾಲಮುಖದಾರುಭೃತಾ ಕೃತಾಜಿಃ .
ಕಾಲೇಯರಂಜಿತತನುರ್ಯದನೀಕಜಾಲ-

ಪಾಲೇನ ಕಾಲಸದನಂ ನಿಹತಃ ಪ್ರಪೇದೇ .. 73..
ಸೇನಾಭಿರಾಯುಧವತೀಭಿರತೀವ ರಕ್ತೋ
ಯೇನಾಪಿಯೋದ್ಧುಮುಪಯಾತಿ ದಶಾನನಃ ಸ್ಮ .
ದಾನಾಭಿವರ್ಷಿಗಜವಾಹರಥೈಃ ಸಮೇತೋ
ನಾನಾವಿಧೈರ್ನಗರತೋ ಗಿರಿಮೂರ್ಧ್ನಿ ಭಾತಃ .. 74..
ಕೃತ್ವಾ ರಣಂ ಹನುಮತಾ ಸಮತೀತ್ಯ ಕಿಂಚಿತ್
ಗತ್ವಾ ಕಪೀಶ್ವರಮುಖೈರಪಿಯತ್ಕನಿಷ್ಠಂ .

ಹತ್ವಾಯುಧೇನ ತಮಸೌ ನ ಶಶಾಕ ಹರ್ತುಂ
ಹೃತ್ವಾ ಗತೋಽನಿಲಸುತಃ ಪ್ರಹರದ್ದಶಾಸ್ಯಂ .. 75..

ಯೇನಾನಿಲಾತ್ಮಜಗತೇನ ರಥೀ ಚಿರಾಯ
ನಾನಾಯುಧೈರ್ವಿಹಿತಸಂಯದಸೌ ಚಚಾಲ .

ಲೀನಾತ್ಮಶಕ್ತಿರಥ ಬಾಣಹತೋ ಭೃಶಾರ್ತೋ
ದೀನಾಯತೇಽಪಿ (ಸ್ಮ) ಕರತೋಽಪಿ ವಿಸ್ತೃಷ್ಟಚಾಪಃ .. 76..
ತ್ವಂ ಗಚ್ಛ ಸಂಯತಿಮದೀಯಶರೈರ್ವಿಭಿನ್ನ-
ಸ್ತ್ವಂಗ ಪ್ರವಿಶ್ಯ ವಿಗತಶ್ರಮ ಏಷ (ವ)ಲಂಕಾಂ .

ತ್ವಂಗದ್ರಥಾದಿಸಹಿತಃ ಪುನರೋಹಿ ಜನ್ಯ-
ರಂಗಸ್ಥಲೀಮಿತಿಯತೋಽಭಿಹಿತೋ ದಶಾಸ್ಯಃ .. 77..
ರಕ್ಷೋಽಧಿಪೋಽನುಜಮಥೋ ನಿಜಮಾತ್ತನಿದ್ರಂ
ಸಂಕ್ಷೋಭಚಿತ್ತ ಉದಬೋಧಯದುತ್ಥಿತೋಽಸೌ .

ವಿಕ್ಷೋಭಯನ್ನುರುಬಲೇನ ಕಪೀಶಸೇನಾಂ
ಶಿಕ್ಷೋದ್ಯತಃ ಕಲಶಕರ್ಣ ಉಪಾದ್ರವದ್ಯಂ .. 78..

ಗೋತ್ರಪ್ರಮಾಣತನುರೇಷ ಕಪೀಂದ್ರವಾಹಿ-

ಗಾತ್ರಃ ಪ್ರಹೃಷ್ಟಹೃದಯಃ ಪ್ರವಿವೇಶ ಲಂಕಾಂ .

ನೇತ್ರಪ್ರಿಯಃ ಪಲಭುಜಾಂ ತದುದೀರಿತಾತ್ಮ-

ಸ್ತೋತ್ರಸ್ತತಃ ಕಪಿವರಃ ಕ್ರಮಶಃ ಪ್ರಬುದ್ಧಃ .. 79..
ತೇನಾನುಜಾಸಮದಶೋ ರಚಿತಃ ಸುರಾದಿ-

ಪಾನಾತಿಮತ್ತ ಉರರೀಕೃತಶೂಲ ಏಷಃ .
ನಾನಾಸ್ತ್ರವಿಜ್ಜನವರೇಣ ವಿಖಂಡಿತಾಂಗೋ
ಯೇನಾಮರಪ್ರಿಯಕರೀಂ ಮೃತಿಮಾಶು ನೀತಃ .. 80..
ಜಮ್ಮಾರಿಜಿತ್ತದನು ಕೋಪವತಾ ಸ್ವಪಿತ್ರಾ
ಸಂಭಾವಿತೋಽಪಿಯಮಮೋಹಯದಬ್ಜಜಾಸ್ತ್ರಂ .

ಸ್ತಂಭಾವಹಂಯದನುಜಪ್ರಮುಖಾನ್ ಪ್ರಸಹ್ಯ (ಯುಜ್ಯ)
ಡಂಭಾಂಚಿತಃ ಸ್ವಪಿತೃಮಾನಸಮೋದಕಾರೀ .. 81..
ವಾತಾತ್ಮಜಾಹೃತಮಹೌಷಧಿಪರ್ವತೇನ
ವೀತಾತ್ಮಚೇತನಯದೀಯಕನಿಷ್ಠಮುಖ್ಯಾಃ .
ಯಾತಾಶ್ಚಯೋಽಪಿ ಗತಪೀಡನತಾಮಸೃಕ್ಪ-
ಜೇತಾ ವಿಧಿರ್ಹಿ ನಿಖಿಲೈರ್ದುರತಿಕ್ರಮಃ ಸ್ಯಾತ್ .. 82..

ಇಂದ್ರಾತ್ಮಜಸ್ಯ ತನಯೇನಯದಂಘ್ರಿಭಾಜಾ
ತಂದ್ರಾಲುಭಾವರಹಿತೇನ ಕಿಲಾಂಗದೇನ .

ಚಂದ್ರಾನನೇನ ವಿಲಯಂ ನರಕಾಂತಕೋಽಗಾತ್
ಸಂದ್ರಾವಿತಾಖಿಲಕಪಿಃ ಸಮಿತೌ ಬಲೇನ .. 83..

ವಾತಾತ್ಮಜೇನ ಸಮರೇ ತ್ರಿಶಿರಾ ಹತೋಽಭೂ-

ನ್ನೇತಾ ನಿಶಾಚರಕುಲಸ್ಯ ಸುರಾಂತಕೋಽಪಿ .

ಸ್ಥಾತಾಗ್ರತೋ ಯದನುಜೇನ ಸುರೇಂದ್ರಸೈನ್ಯೇ
ಜೇತಾತಿಕಾಯ ಇತಿ ರಾಕ್ಷಸರಾಜಸೂನುಃ .. 84..
ಸೂರಾತ್ಮಜೇನ ಕಪಿಭೂಮಿಭೃತಾ ಚ ಕುಂಭೋ
ವೀರಾಗ್ರಣೀರ್ವಿರಚಿತಾಜಿರವಾಪ ನಾಶಂ .

ಘೋರಾತ್ಮಕರ್ಮಕೃತಭೀತಿಕರಿಬಲ (ರ್ಬಲೈಕ-)
(ವಾ) ರಾಕರೇಣ ಮರುದುದ್ಭವತೋ ನಿಕುಂಭಃ .. 85..
ಜಂಭಾರಿಸೈನ್ಯಪರಿಮರ್ದನಕೃತ್ ಸ್ವಪಿತ್ರಾ
ಸಂಭಾವಿತೋ ಯದನುಜೇನ ಸಮೇತ್ಯ ಯುದ್ಧಂ .

ಡಂಭಾಕರೋ ಮಘವಜಿತ್ ಕಿಲ ಕೂಟಯೋಧೀ
ಸ್ತಂಭಾಂಚಿತೋ ವಿನಿಹತೋಽತಿಬಲೇನಯತ್ನಾತ್ .. 86..

ಸನ್ನಾಹವಾನ್ ದಶಮುಖಃ ಸ್ವಯಮೇವಯೋದ್ಧುಂ
ನುನ್ನಾತ್ಮಜಾದಿಮೃತಿಸಂಭವಶೋಕಭಾರಃ .
ಖಿನ್ನಾನಾಪಿ ಸ್ವಕಜನಾನಥ ಸಾಂತ್ವಯಿತ್ವಾ

ಭಿನ್ನಾನ್ ಕಪೀನಿತಿ ಕರೋಮಿ ವದನ್ ಪ್ರತಸ್ಥೇ .. 87..
ಆಸೀದತೋಃ ಸಮರಮೃದ್ಧಕಪೀಂದ್ರರಕ್ಷೋ-
ನಾಸೀರಮುಜ್ಜ್ವಲಧನುರ್ಧರಯೋದ್ಧಯೋಶ್ಚ .
ಆಸೀದ್ಧಿ ಯಸ್ಯ ರಜನೀಚರಭೂಪತೇಃ ಕ್ವ
ಯಾಸೀತಿ ತಿಷ್ಠ ವದತೋರ್ಮಿಥ ಏಹಿ ಶೀಘ್ರಂ .. 88..

ದಂತಾವಲಾದಿಚತುರಂಗಸಮೇತಜನ್ಯೇ
ಯಂತಾಜಹಾರ ದಿವಿಷನ್ನೃಪತೇಃ ಶತಾಂಗಂ .

ತಂ ತಾಪಸೈರಪಿ ಸುರೈರಭಿಪೂಜ್ಯಮಾನೋ
ಹಂತಾರುರೋಹ ರಜನೀಚರಭೂಪತೇರ್ಯಃ .. 89..
ಲೋಕೇಶದೈವತಶರೇಣ ನಿಶಾಚರೇಂದ್ರೋ
ನಾಕೇಶಸಾರಥಿವಚಃಪ್ರಹಿತೇನಯೇನ .

ಕಾಕೇನ ಚಾಗಸಿ ಸಮೋ ಗಗನೇ ಸುರೇಶಾ-
ನೀಕೇ ಪ್ರಹೃಷ್ಯತಿ ಹತೋ ಹೃದಯೇ ಮಮಾರ .. 90..

ಯೋಽಪೇತಕೋಪ ಇಹ ಪೂರ್ವಜನಾಶತೋ ವಿ-

ಲಾಪೇನ ತದ್ಗುಣವತಾ ಸ ವಿಭೀಷಣೋಽಪಿ .

ತಾಪೇನ ಶಲ್ಯಸಹಿತಸ್ತು ಯದೀಯದಾರ-
ಪಾಪೇನಯುಕ್ತ ಇತಿ ತದ್ದಹನಂ ನ ಚಕ್ರೇ .. 91..
ಯಚ್ಛಾಲನೇನ ದಹನಂ ಪುನರಸ್ಯ ಚಕ್ರೇ
ಸ್ವಚ್ಛಾಧ್ವರೋಕ್ತವಿಧಿನಾ ಸಹಸಾಮಭಿಃ ಸಃ .
ಪುಚ್ಛಾಭಿಘಾತವಿಹತಿಂ ಕಪಯೋಽಷಿ ಜಗ್ಮು-
ರ್ವಿಚ್ಛಾಯತಾಂ ನಿಶಿಚರಸಶ್ಚ ತದಾವಶಿಷ್ಟಾಃ .. 92..
ನೇತಾ ಸಮಸ್ತಜಗತಾಂ ರಜನೀಚರೇಶ-
ಜೇತಾಧಿಲಂಕಮಭಿಷಿಚ್ಯ ಕನಿಷ್ಠಮಸ್ಯ .
ಸೀತಾಮವಾಪ ವಿಧಿರುದ್ರಮುಖೈಶ್ಚಯೋಽಸೌ
ಪೂತಾಂ ಶುಚೌ ಸ್ವಜನಕೇನ ಚ ನಂದ್ಯಮಾನಃ .. 93..
ಯಾನೇನ ವಿಸ್ತೃತತರೇಣ ತು ಪುಷ್ಪಕೇಣ
ಸೇನೇನ ವಾನರಜನೇನ ಸದಾರಕೇಣ .

ಮಾನೇನ ಮೇರುತುಲಿತೇನ ವಿಭೀಷಣೇನ
ಯೋಽನೇನಯಾತುಮಹಿತೇನ ಸಹ ಪ್ರತಸ್ಥೇ .. 94..
ವೀತಾಸುಖಂ ನಿಜಸಮಾಗಮತೋ ವಿಮಾನೇ
ಸೀತಾಮಿತಿ ಹ್ಯಕಥಯತ್ ಪರಿತುಷ್ಟಹೃದ್ಯಃ .
ಯಾತಾ ಪುರೀಂ ಪ್ರತಿ ನಿಶಾಚರಸಂತತೀನಾಂ

ನೇತಾತ್ರ ಜಾನಕಿ ಮಯಾ ನಿಹತಸ್ತವಾರ್ಥೇ .. 95..

ಅನ್ಭೋನಿಧೌ ಜನಕನಂದಿನಿ ಪಶ್ಯ ಸೇತುಂ
ಕುಂಭೋಪಮೋರುಕುಚಶಾಲಿನಿ ಕೋಮಲಾಂಗಿ .

ರಂಭೋರು ವಾನರಸಮಾಹೃತಶೈಲವೃಕ್ಷ-
ಸ್ತಂಭೋಚ್ಚಯೇನ ರಚಿತಂ ಭವತೀಮವಾಪ್ತುಂ .. 96..

ಮಾಮಾಪ ಜಾನಕಿ ತದಾತ್ರ ವಿಭೀಷಣೋಽಯಂ
ಸಾಮಾನಿ ರಾಕ್ಷಸವರಂ ಕಥಯಂಸ್ತ್ವದರ್ಥೇ .

ಕಾಮಾತುರಂ ತದನು ತೇನ ವಿನಿಂದ್ಯಮಾನೋ
ಧೀಮಾನ್ ವಿಸೃಜ್ಯ ಸಹಜಂ ಸಹಿತಶ್ಚತುರ್ಭಿಃ .. 97..
ಅತ್ರಾಭಜಂ ಶರಣಮಂಬುನಿಧಿಂ ತತಃ ಸ
ವಿತ್ರಾಸಿತಸ್ತದನು ಪಂಕಜಸಂಭವಾಸ್ತ್ರಾತ್ .

ಮಿತ್ರಾಯಮಾಣಉಪಹಾರ್ಯವದನ್ನಲಂ ಸ್ವ-
ಪಿತ್ರಾ ಸಮೋಽಯಮಿತಿ ಸೇತುಕೃತೌ ಸಮರ್ಥಃ .. 98..
ಯಾನಂ ಪ್ರಯಾತಿ ಲಧು ಜಾನಕಿ ಪಶ್ಯ ಶೈಲ-

ಮೇನಂ ಚಯತ್ರ ಸಹಜೇನ ಹೃತಾತ್ಮದಾರಃ .
ಜಾನನ್ ಸದೃಕ್ಷಮಪಿಮಾಮಭವತ್ ಸಖಾ ಮೇ
ದೀನಂ ಕಪೀಶ ಇತಸಂಪದಪಾಸ್ತಶತ್ರುಃ .. 99..
ಗೋದಾವರೀಂ ಜನಕನಂದಿನಿ ಪಶ್ಯ ಪಶ್ಯ-
ತ್ಖೇದಾಪಹಾಂ ತ್ವಮನು ಪಂಚವಟೀಂ ಪ್ರಸನ್ನಾಂ .

ವೇದಾಂಗವಿನ್ಮುನಿಜನೈರ್ವಿಹಿತಾಭಿಷೇಕಾಂ
ಮೋದಾವಹಾಂ ಮಮ ತವಾಪಿ ವಿಹಾರಕಾಲೇ .. 100..
ಅತ್ರಾನುಜೇನ ರಚಿತಾಂ ಮಮ ಪರ್ಣಶಾಲಾಂ
ವೃತ್ರಾರಿಚಾಪದಮುನೇರಪಿ ಸನ್ಮುನೀನಾಂ .

ತತ್ರಾಪಿ ತತ್ರ ವಿವಿಧಾಶ್ರಮಭೂಮಿಭಾಗಾಂ-
ಶ್ಚಿತ್ರಾನ್ ವಿಲೋಕಯ ತಲೋದರಿ ಚಿತ್ರಕೂಟಂ .. 101..

ಉಕ್ತ್ವಾ ವಿದೇಹತನಯಾಮಿತಿಯಸ್ತು ಪೂರ್ಣೇ
ನತ್ವಾಧಿಪಂಚಮಿಮುನಿಂ ಚ ಚತುರ್ದಶಾಬ್ದೇ .
ಗತ್ವಾ ಸಮಾಗಮಮಥೋ ಭರತೇನ ಪೌರೈಃ
ಕೃತ್ವಾ ಸಮಂತ್ರಿಭಿರಸೌ ನಗರೀಪ್ರವೇಶಂ .. 102..

ತತ್ರಾಭಿಷೇಕಮಭಜತ್ ಸಹಮೈಥಿಲೀಕಃ
ಸುತ್ರಾಮನೀಲಮುಖರತ್ನವಿಚಿತ್ರಪೀಠೇ .
ಛತ್ರಾದಿಭೃದ್ಭಿರನುಜೈರಪಿ ಸೇವ್ಯಮಾನೋ

ಕೃತ್ವಾ ಕಪೀಶಪೃತನಾಗಮನಾಭ್ಯನುಜ್ಞಾಂ .

ದತ್ತ್ವಾ ವಿಭೀಷಣಕೃತೇ ನು ಧನಂ ಕುಲಸ್ಯ

ಅಂಭೋಧರಾರವವಿಚಿತ್ರಕಥಾಶ್ಚ ಶೃಣ್ವನ್
ಜಂಭೋಪಮರ್ದನಜಯಪ್ರಮುಖಾಃ ಪ್ರಹೃಷ್ಟಃ .. 105..
ಯೋ ರಾಜಮೌಲಿವಿನತಃ ಕುರುತೇ ಸ್ಮ ರಾಜ್ಯಂ
ಚೋರಾದಿಬಾಧರಹಿತಂ ಬಹುಧೇಷ್ಟಯಜ್ಞಃ .
ಚಾರಾ ಭಿದೃಷ್ಟಜನವೃತ್ತಮುದಾರಶೀಲಃ
ಶ್ರೀರಾಮ ಏಷ ಸತತಂ ಹೃದಿ ಸನ್ನಿಧತ್ತಾಂ .. 106..

ಯೋ ರೇವತೀಮುಖವಿಕಾಸಕರಸ್ವಕೀಯ-

ಬೇರೇಣ ನೀಲವಸನಸ್ತುಲಿತೋಽದ್ರಿಣಾಸೌ .

ಗೌರೇಣ ಶೋಭಿತಶಯೋ ನಿಹತಪ್ರಲಂಬಃ
ಸೀರೇಣ ಹಂತು ದುರಿತಂ ನಿಖಿಲಂ ಬಲೋ ವಃ .. 107..
ಯೋ ದೇವಕೀಜಠರತೋ ವಸುದೇವಸೂನು-
ರ್ಭೂದೇವತಾಗುರುಭರಂ ಪರಿಹರ್ತುಕಾಮಃ .
ವೇದೇಷು ಗೀತವಿಭವೋಽವತತಾರ ಸಂಪ್ರ-
ಪೇದೇ ವ್ರಜಂ ತದನು ನಂದಗೃಹೇಽಪಿ ವೃದ್ಧಃ .. 108..
ನಾನಾವಿಧಾನವನಿಪೀಡನಕಾರಕೋಗ್ರ-
ಸೇನಾತ್ಮಸಂಭವಮುಖಾನ್ ವಿನಿಹತ್ಯ ಭೂಮಿಂ .

ದೀನಾಮನುಗ್ರಹಭರೇಣ ಚಕಾರ ಹೃಷ್ಟಾಂ

ಯೋ ಹಾ ಹನಿಷ್ಯತಿ ಹಿ ವಿಷ್ಣುಯಶಸ್ತನೂಜೋ
ನೀಹಾರಭಾನುವದನೋಽವತು ನಃ ಸ ಕಲ್ಕೀ .. 110..
ಶ್ರೀವಾದಿಭೀತಿಕರನಾಮಗುರೋಃ ಕುದೃಷ್ಟಿ-

ಸೇವಾಕೃತಾಸ್ಯ ರಚಿತೇಯಮಹೋ ಸ್ತುತಿರ್ಭೂ .

